
K A APORUNET

Yee mite kuriikuu kenyitap 2016, mite kwityoocinikey pikap Uganda kwayisheet. Kwayisheet ku kiiy nyee poo siyaasa 
koromun kunye lee yweeni ceepyosok makatanikwa lee miite coo paare kuyoongis, angu mite kutilyooy lee ngalek coo 
naamekeey ako ceepyosok kuu palakya nyee ntoocini am ngaalekaap siyaaset.

Kuuyu palakya nyeepoo siyaasa, makatanik ntoo manifesto nyee poo ceepyosok kuu nyee pooru ngaalek coo mocee 
ceepyosok am Uganda angu mocee ceek ciipoorci yiyaanik ceepoo kokwonikaap siyaasa akoo piko coo paare kuyoongis. 
Makatanikap ceepyosok kuu cee tooshinii yiyaanikwa ako coo poo kokwonikaap ceepyosok am kwaayishoonik coo 
kukeetya kucaakeey keenyitaap 2000 yee kiceesatee palakyet nyee pooru makatanikwa nyee kiipoo taatya. Palakyetaap 
makatanikaap ceepyosok kunye taashinekeey swameet akoo cee kii munaciiy am ngaleek cee kuukeetye cee mooce lee 
kuuntooci sakutashi kaapurtaap ceepyosok akoo yemetetaap ceepyosok akoo moronik. Ngaa nee kiikwaane ceepyosok 
wulee kooy koromuun am Uganda, taaku ponde ceekt poorooyin nyee kooy kaapsa ntee nyooru kaayweyiishet akoo 
saapoonto nyee kaarkeey nyeepoo moronik am ngaleek tokol. Ceepyosok am Uganda kuu cee puntooy 51% am caangunto, 
kunyee ngaaleek cee naamekeey akoo ceekto kuu cee yemekeey lee kuuntooci, yee saakungeet kuyaamkeey ntarastit 
akoo makatanikaap pikaap koreet. Palakyetaap makatanikaap ceepyosok kuu kiiy nyee ciiyiishe ciiyooyece yiyanikaap 
kaantooyik kuruptotikeey akoo yamatetaap ceepyosok akoo moronik amnyee ceepyosok akoo moronik am Uganda 
cee musyiini kuyamkeey sakunget kuteecakay angu coo narateet koretaap Uganda. 

Yongune palakyetaap ceepyosok lee:

   Suu’tu patyoyishet nyee taapoon kuupo yee nee’te piiko cee kwaayishi akoo cee masaceekwaay akoo piko tokol cee 
naamekey akoo kwaayisheet sakungeet kuntooye makatanik ntoo manifesto nyeepoo ceepyosok.

   Soosyoye kasumeti, akoo kokwonikaap siyaasa, akoo kokwonik alak cee cwiyootin, akoo piko tokol le kuntooye 
ngaaleek cee poo ceepyosok am ngaalekaap naratet.

   Pooru ngaaleek cee naamekeey akoo ceepyosok ako moronik am lee miite pikaap siyaasa cee cwiyotin.

   Yoomooy piko coo kwaayishi kuwutekeey akoo swameet ngaaleekaap democracy am koretaap Uganda.

   Kolyooy kulumciin ceepyosok akoo piko cee paare kuyongis, ako kokwonikaap siyaasa akoo kokwonik alaak cee 
cwiyotin.

kurket nye pa 1Wule ceesatooy palakyetaap makatanik ntoo manifesto nyeepoo ceepyosok

Palakyet nyitinyi kuunyee kicesaate waanak ceepyosok cee poo kokwet nyee poo democracy1. Ceepyosok cooto kuu 
cee kiirwooc angu ngaalaal akoo kansoronikaap ceepyosok, kantoyikaap tistrikinak2, piko cee poo sumaneet, piko coo 
yongcini narateet, pikaap kalesiya, pikaap koret, poyik, kaanetik, nakitarinak, kokwonikaap ceepyosok ceepoo siyaaset 6 
am Uganda3, karimanik ceepoo kokwet nyeepoo lokoywek ako kokwonik alaak cee cwiyotin. Kicirwooc ngaaleek cee 
namekeey akoo ntarastinakaap ceepyosok akoo yee sakwooyeciin ceepyosok akoo moronik. Kirwokoniktico kuucee 
kiikolyoyis koromun yee saacesaat palakyetaap makatanikap ceepyosok.

Ngaa koot kii miite teeputook, Kicee kareesyii palakyanik cee caang yee sacingeet ngalekaap narateet akoo ndarastinakaap 
kasumeti, korosheek alaak coo kolyoyisyi, kokwonik alak cee cwiyotin, kokwonikaap siyaasa kunemekeey ngalekap 
ceepyosok akoo moronik akoo wule sotooy kunemekeey ako ngaaleek cooto.

Ndarastinakaap koret, ceepo siyaaset, kamongeshandit akoo ngaaleek alaak tokol coo nemekeey akoo ceepyosok am 
Uganda kumukul kuu cee kii ciruuc, ndeene palakyandinyi kuu nyee poru ngaaleek muut cee kii ciitilye kuuyu tukun cee 
sutu kaywayateet am wule mite ceepyosok ako yamatetaap ceepyosok akoo moronik, angu toshi ceepyosok swameet 
am Uganda nyeepoo poshoni.

1	 Kokwetaap kasumetitaap cepyosok ndo Women’s Democracy Group (WDG) kuu kayomotetaap kokwoni-kaap cepyosok nye ki cee cace kenyiotaap 
2009, kumoce lee kuteshi swameet patyoyisyetap cepyosok an-gu kwiy kowutekey cepyosok ako moronik patyoyisyetaap kasumetitaap piko. Pondo am 
pantanyi ko-kwonik mut ceyu , Action for Development (ACFODE), Center for Women in Governance (CEWIGO), Forum for Women in Democracy 
(FOWODE), Women’s Democracy Network–Uganda Chapter (WDN–U) ako Uganda Women’s Network (UWONET) nye yomoy cek tokol.

2	 Teputok cee kii kwiy kokwet nye cekure Center for Women in Governance ku nye kiyome piko cee kwone tistrikinakap; Ibanda, Isingiro, Kamwenge, 
Kiruhura, Mbarara, Bushenyi, Sheema, Kabarole, Kyenjonjo ako Kasese. Teputok yec cee ki kwiy kokwet nye cekure Uganda Women’s Network ku nye 
kiyome piko cee kwone tistrikinakap komoswokikap Teso, Karamoja ako Busoga cee yuu; Kumi, Soroti, Katakwi, Amuria, Napak, Moroto, Nakapiripirit, 
Kaabong, Mayuge, Kamuli, Jinja, Bugiri, Iganga ako Kaliro. Teputok cee ki kwiy kokwetap Action for Development ku nye kiyome cepyosok cee kwone 
tistrikinakap Kanungu, Kisoro ako Rukungiri (komastap tingey); Dokolo, Lira, Oyam ako Amolatar ; Rakai, Sembabule ako Kalangala (komastap kween). 
Teputok cee ki kwiy kokwetap FOWODE ku nye kiyome cepyosok cee kwone tisttrikinakap Manafwa, Butaleja, Kapchorwa, Sironko, Mbale, Busia, Kiboga, 
Wakiso, Kampala, Mukono, Buikwe ako To-roro. Teputok ce ki kwiy kokwetap Women’s Democracy Network–Uganda Chapter ku nye kiyomw cepy-
osok cee kwone tistrikinakap Arua, Yumbe, Koboko, Nebbi, Adjumani, Kumi ako Masaka. 

3	 Kumite tapan teputok cee ki ciy am tistrikinaak kusir kakolyoyisyetap DGF, WDN–U ako ceyec cepo cepy-osok am kokwonikap DP, FDC, JEEMA, NRM, 
PPP ako UPC ku cee ki kwiy teputok am kombaranik amwan am tistrikinakap Masaka ako Kumi am arawetap  7 kenyitap 2014 kusir kakolyoyisyetap 
International Re-publican Institute kuteshini teputok cee ki cii kusir kakolyoyisyetap National Endowment for Democracy (NED) am komastaap West 
Nile.

SAPONTAAP CEEPYOSOK–MOKORYONDITAAP KORET

Sapontaap ceepyosha kunyee purye koot koo kolyoy wule poo koston paate, kolyoy mpo sangta tokol yee ka nyor neto 
saponto nyee tapon, kunyor mpo lekok ako katya tokol saponto nyee yuntinyo. Kuu yuu koroshek alak tokol coo mite 
kuunertoos, meetaap ceepyosok yo ceemekeey ku nyee kuulangte kuu caakeey 435/1000 paka 438/1000, kiiy nyi nyee 
maatapon am wule mite ceepyosok ako naratetaap Uganda nyee poo kenyitaap4.

Makatetaap saponto nyee tapon am lee mite piko kuunyee ngetoot am ntarastinakaap koret kuumukul anguneeme 
koretaap Uganda Ntarastinaktico tokol.

Ngaa nee mite ndarastinak alak cee namekeey ako sapoonto nyee tapon, ntarastitaap Uganda kunye poru am cangunto 
ntarastinak coto. Article 33 (3) kunye poru lee kasumeti kuu nyee musyini kuu ywee ceepyosok karipseet angu kaas lee 
kamuungis ceek sapoonto nyee tapon. Article 34 (3) kuu nyee mwowu lee puryo lekwa nyee maacee yeete kanyosheet 

4	 Ripotitaap MDG am Uganda, arawetaap 10 kenyitaap 2013 pecitaap 24

kunamekeey akoo ngaal cee poo tiini nto ndarastinakaap keeny coo noome piko. Article 39 kuu nyee ng’oloone ngalekaap 
tililindo akoo sangta nyee tilil.

Ngaaleek cee naamekeey akoo sapoonto nyee tapon kuu cee cii ng’oloone am National Objectives and Directive 
Principles of State Policy (NODPSP) kuruptoykey ako Constitution. Ng’oloone ceek lee kasumeti kuu nyee laasuma kuu 
kaas lee nyoru pikaap Uganda kanyoshet akoo sapoonto nyee tapon angu kaas lee mite ntarastinak cee ciinoome sacee 
kaas lee kaanyor piko kanyoshet nyee tapon. Tasyiini ceek kumwoy lee kasumeti kuu nyee lasuma kuu ywee piko peeko 
cee tililec angu kaas lee mite omiik cee coome angu omiiktico lee tasyiini swamet porto amunye le ngalek ticu kuu cee 
yweni piko saponto nyee tapon.

Ngaaleek cee naamekeey akoo sapontaap piko akoo konyosyet kuu cee poo swaama koromun kuu nyo musyini 
kowutekey kasumeti kapsa kiisyeem kasumetitaap Uganda koromun am ngaaleek cee nemekeey akoo ceepysok cee 
koyotin. Am kenyitaap 2006 paka 2011, kitashikeey ceepyosok cee kiiyi lekok kusiir kakolyoyoisyetap nakitarinaak cee 
kii cii neet. Kitashikeey kuucaakeey 42% paka 58%5. Kitashikeey mpo riipsetaap ceepyosok coo kiiyi lekok kuucaake 27% 
am kenyitaap 20066 paka 33% am kenyitaap 2011. 

Tukuk coo ciyishe ceepyosok sanget maante kunyikisitu kuu cee kiitashikeey kuu caakey 15% am kenyitaap 1995 paka 30% 
am 2011. Ciiticuu kuu cee kii reekune wuyinwokaap ceepyosok cee nyikisec ako lekok cee kiitaceyiye. Kiikoreekune mpo 
yiyatetaap lekok cee muna ciisootyi angu kiiko kalya tipik cee yiye kulekooy. Ntene nga mi citicu, kii langta wuyinwokaap 
ceepyosok cee nyikisec ntoo coo koyotin koromun7.

Nka nee kii ciipee taay koromun yuu lee kaa cemwayta am torot yuu8, Uganda kuu akenke am korosyek kumi cee poo 
ngunyitaap koret cee poku ceepyosok ako lekok cee caangic koromun am yiyeyet9. Kii cee mwoy kuu lee maa rokune 
16 ceepyosok cee poku kila poosyo am yiyetet, nto ye cemakeey cekto. Am sipitalinak cee yiite 553 am Uganda, kii cee 
nyor lee pakece poorto nyee ceekure hemorrhage ceepyosok cee puntooy 42%, yee kakwaam moyet ceepyosok kuloyit 
lee poku am cooto cee puntooy 22%, ako 11% cee poku yee keenuum lekok. Poorwoonik alak cee pakece ceepyosok cee 
koyotin kuu yeset (yeset kuu nyee pakece ceepyosok cee yiite 36%), pokunetaap korotik am poorto kuu nyee paakekece 
ceepyosok cee yiite 11%, ako poortaap cerewon ndo slim nyee pakece cee yiite 79%10. Mwowu ripotetaap kokwet nyepo 
Maternal Perinatal Death Review (MPDR) lee ceepyosok cee caang cee kiipook am yiyeyet am kenyit nyee poo 2009 paka 

5	 Ibid am pecitaap 24
6	 Ibid 4 
7	 Ibid am pecitaap 24
8	 Ibid 4
9	 Sapontaap lekok ako nyepo mbo kamet: Uganda–sulutyetaap  Inter–parliamentary Union, palyamen nyepo Uganda ako kayomot nyepo lekok ce kata 

ceyiye, ako sapontaap lekok cee mungec ako mbo kamet. 
10	 Ibid am pecitaap 26

2011 lee kii pook ceek kuusir nyee kii puryo nakitarinak cee yeme sipitalinak, (kipok cepyosok ce yite 63%). Poru ripotit 
lee kiiy nyee poo latik kapusa yee kaa caankitu nakitarinak cee kolyooy ceepyosok cee koyotin, cii yityini lee mucee kuu 
karakte wuyinwook cee yiite 80% am yiyetetaap ceepyosok am sipitalinak. 

Patyini sipitalinakaap Uganda nakitarinak coo ceepyosok cee kolyooy coo koyotin am yiyatet cee yite 2000; purye lee 
mamite nakitarinaktico ntene paate lee kii wuyiit yee saa kuusiil kasumeti nakitarinak. Nka ne moce yemet nyee tikcini 
ngalekaap sapoonto lee cee tasyi karik ngalekaap sapoonto, karik cee yweni kasumetitaap Uganda ngalekaap saponto 
lee taa kuu tukusic koromun nyee maa puntooy 15% cee kii cii tiilye kokwet nye ki puur Abuja nye ki tiiny mpo Uganda 
am arawetaap amwaan kenyit nyeepoo 2001. Karkeey yaat kenyitaap (2013/2014), kii cee ywe atopto nyee poo saponto 
karik cee puntooy paate 7.2% am trillionink 13.1 ntee yeec kenyit 2011/12 kii nyoor atoptap saponto 7.6% paate.

Kakolyoyisyet am atopto nyee poo saponto am komoswokikaap Uganda cee caang lee maa karkeey. Ceepyosok cee 
riktooy 94% am komoswokik coo muna kuu neer cee kinyoor kakolyoyisyet kuu coone wule mite nakitarinak ntene 36% 
am cooto kuu cee kii yiici sipital. Mayemekeey yee kee yuye 79% cee poo komoswokik cee neeryotin. Tooku ngalek citicu 
amnye mite sipitalinak looyin, mamite sakityek sipitalinak, mna ku suman ceepyosok ce caang koromun. Cepyosok cee 
ki suman le camcinikeey sipital ku pol co muna ku suman (75% ako 25%). Ndarastit nye ma coomu ci nuum lekok nye 
suutu meetaap ceepyosok cee caang am Uganda11.

Wuyinto ake yeec ku le cang tiipik cee koyektos ku lekoy ako yec le cang lekok ce poku kaapusa. Kito ake yec le maponte 
ceepyosok swameet nye tiilye ngaaleek cee naamekeey ako saponwokwa kunye karaktoy yiyetemwa12. Tastoykeey 
poortap cerewon ako kanumisyetap lekok ku karakte yee saa ciyongte meetaap ceepyosok. Tukusic moronik cee wutekey 
ngalakaap yiyetet ku nyo karaktooy saponwokap ceepyosok am yiyetet.

Sapoonto ku kiiy nyee poo laat koromun am wule mite ceepyosok kuu nyee mooce ceepyosok lee:
1.	 Cetosyi kaarik atoptap kasumeeti nye nemekey ako ngalekap saponto nce kaas le kacitilye nto mite kwiyisyi tapon 

atopto nyoto kuruptoykey ako katilyayatetap Abuja nye kicitilya le 15% amu karikap kasumeeti tokol le moce ceywe 
atoptap saponto nku woo taay kumwoy le 5% amu karik co ceyweni atoptap saponto le moce kupo sapontap 
cepyosok co koyotin amu sipitaalinaak tokol cee cekure Health Centre HC III ako VI am koretaap Uganda.

2.	 Musyini ceywe 6% amu karikaap atopto nyee nemekey ako saponto wule mite nye cekure le primary health care nto 
riipsetap saponto amu korikaap piko sakunget lee cireekune poorwonik koromun ako luketaap piko cee peeti sipitaal.

11	 Ibid 10
12	 Kokolyoyisyet nye ki cee ywe makatanikaap cepyosokap Uganda kutombo kupuntoy kweyishetap 2016”-Sulutyetap Women’s Democracy Network–

nyepo Uganda, Arawetap amwan 2015

23.	 Misyini lee cii ng’alaan ngalekaap yiyetetaap lekok cee tukusic saa kuu kalya ceepyosok kunyoor sapoonto nyee 
tapon akoo yiiyetetaap lekok cee kaa cee riic13. Moce kokwonikaap siyaasa kuu kwicin ako kokwonik alak kuu kaas 
lee kaa nyoor ceepyosok kanyoshet nyee tapon.

4.	 Mokyini cee tasyii nakitarinak musyaret saa kuu kalya kuu pee komoswokik cee looyec cee wiiy ye saa kuupee ceek, 
ako mpo saa kuu yoongte nakitarinak mantee kuu pee korosyek alak14.

5.	 Mooce cee taas taay cii neet karimanik ngalekap yiyetet saa kuukalya ceek kuu reekune ngalekap yiyetet kuu 
takulekooy angu reekune mpo ngalekap monduwok cee ci numu am lee mite karimanik.

6.	 Mooce atopto nyee naamekeey ako ngaalekaap saponto ako kanyoshetaap piko kuu kaas lee kaa cii nuum kasoteywok 
cee poonto piko kuunaamekey akoo ceepyosok akoo ngaaleek cee karaktoy ceepyosok yee saakowutekeey 
katiilyoyishetaap ntarastinak cee naamekeey ako saponwokwa.

7.	 Mooce cee saat ntarastinak cee numtooy wuyinwok cee ponto ceepyosok ako moronik am komutisho ako ntarastinak 
cee sutu sapoonto nyee tapon am kastonikaap piko.

8.	 Mooce cee taasyi yiyanik cee koociini ceepyosok swameet angu ywee ceekto lokoyweek cee taponic cee koolyooy 
ceekto am ngalekaap kamongeshandit ako mungishetaap saponto nyee tapon. 

9.	 Misyini atoptaap kasumeti nyee naamekeey ako ngalekaap sapoonto kuponto ngalek cee caang cee neete piko kuu 
naamekey ako ceepyosok cee koyotin angu ng’anlonci moronik kuu wutekeey ngalek tico.

13	 Ibid 11 pecitaap 26 
14	 Ibid 11 pecitaap 27

Ndarastinakap Ceepyosok kunemekey akoTangek ako maalit.

“Kii kompuwante pontet mbaret nye awuye omik cee poo kaa. Purye koot koomuc lekwet kot kuu pur 
kupusuwanik am nyee kuu piira yee maa kootye elfunak oyeny cee kii cee moce am sukulu. Puryeci kot cee 
kono mbaar am kanyaceek am nyee ayuku tyee. Nte kii cekoono mbaaret am kaa nte caa muc koot awuu 
omik cee kacam ng’aa tuuc cee kaa yaalye saa nyoru karik. Ayuku cii nye panan yat.” Ngalekaap ceepyosyet 
ake am Aroi sub-county wulin po Arua15.

Ngalekaap mborosyeek ku ngal cee koromec kapusa am ndarastinakaap ceepyosok am Uganda am nyee mbaar kuu 
kiiy nyee korom koromun am saponwokaap piko cee caang. Kooneec tangek omik, peko, mwayta ako sakityek. Ponto 
swamet ako potyoyishet nyee cemosit koromun piic cee ponto tangek16. Poru yat lee kisic swamet ako patyoyishetaap 
ceepyosok am nyee maponto ceek tangat.

15	 Ibid 11 pecitaap 30 
16	 Ibid 11 pecitaap 19

kurket nye pa 

Am koret tokol ndo am koretaap kongasis nyepo Africa, kii koo tiiny Uganda palakyanik oyeny cee naamekeey ako 
ntarastinakaap ceepyosok kunemekeey ako ngalekaap tangek, coto ku Convention on the Elimination of All Forms of 
Discrimination Against Women (CEDAW17) ako nye cekure Protocol to the African Charter on Human and People’s 
Rights, on the Rights of Women (cekure mpo le Maputo Protocol).

Mooce CEDAW lee ciiywaay koromun ntarastinakaap ceepyosok cee poo mucaru. Mwowu kurket nyepo 14 kule mooce 
ceesiil nto cee ywee nguny wuyinwokaap ceepyosokap mucaru ako ngalek tokol cee ye ceek yee saa kuu titir korikwa, 
koromun ngalek co maa naamekey ako pesanik, angu kaas lee kaa ciyishe ngalektico tokol kukalye ceepyosokap mucaru. 
Palakyantinyo yec ku nyee mwowu lee mooce kasumeti kuu kaas lee muna cii taapaan ceepyosok cee munye tapan ndo 
mucaru sakunget ku saapune ceek nto kuu kolyoyis ceek am teksetaap korosyek coo neeryotin.

Maputo Protocol ku nyee mooce kasumeti le kurip mante cee wus ndo ci tapan ceepyosok am arosyek alak tokol. 
Camtoy le ponto ceepyosok coo kiiciimut kunyor malit nyengwa ngit angu patye malingwa nyee me tongonye citaake 
tokol. Mooce palakyantinyi yeec mbo am aret nyee cwiyat koromun lee cee riip ceepyosok coo kii pook poyik ndo 
namwandunak, ceepyosok cee kiyosikitu ako cepyosok co cemwalisyok. Mooce yec mbo le ku kaas kasumeti le ka 
ripekis cepyosok cee panoon ako cepyosok tokol co yongcini korikwa angu kooci ceekto kapurto nye yemekeey ako le 
kiiciitangte, ndo, ako sabonwokwa.

Suloot am ntarastinakaap Uganda kunaamekeey ako ripsetaap ntarastinakaap ceepyosok akoo tangek. Mwowu nyiriritap 
21 le oyec piko tokol amu ntarastit kuruptoykey ako siyaset, kamongeshandit ako sapontap koret, angu mwoy le ripe 
piko tokol ndarastit amu arosyek cee karkeey. Taastoykey ndarastit kumwoy le puryo ci nye wuse ndo cwiye citake 
amunyne korko ne ndo moron angu kocini kokwetap parliament kamukoyweek ku saat ntarastinak ce sutu kayomotetaap 
ceepyosok ako moronik.

Riipee ntarastiit mokoryondinakap piko tokol, nde ye lasuma ku siit kasumeti malindinyo, musyini le cee lipaan am lakwar 
karik cee yemekey ako malit nyo kaacee siit. Coomu ntarastit le ku mutkeey ceepyosok ako moronik angu mac ndarastit 
le kutilyocin ceekto ngalekaap kaa tokol am waanak. Riipe yec mbo ndarastit ceepyosok cee namwanduunak ku cemcini 
cekto ku ndiiy tangek ako malinakaap poyikwa angu rip lekokwa nyee puryo cii nyee tongonye.

Moce ndarastitaap koretap Uganda le ciiywaay ceepyosok nye karkeey ako le ciywaaytooy moronik, ku tas taay kumooy 
le moce kunyor ceek kamukoywok cee karkeey cee poo moronik am ngalekaap siyaaset, kamongeshandit ako kapurto 
nyepo saponto. Comu yec mpo ndarastitap Uganda le kunyor ceepyosok yomet, ndo kulum ngalek tokol cee naamekey 
ako kasumetii, cee lumci ceekto musangunakwa nye muna kowutekey ci ake tokol am lakwar am koot.

17	 Ibid 11 pecitaap 19

Am Uganda pantanyi le tangek ndo mborosyek cee puntooy 27% paate cee ki cesilye le paa ceepyosok18. Nga kot ceepyosok 
cee puntooy 70% cee mite kapotisyet ako ripsetap tyongik, ce pountoy 20% paate ce kise ndo ome tukuk cee nyorune 
mborosyokwa19. Caang ceepyosok kuupol moronik am atopto nyepo kapotisyet angu cang moronik kupol cepyosok am 
atopto nyepo yishondokap kasumeti. Korik ce ntocini cepyosok le ponto piko ce yite 80.5% ce yisyi atoptap kapotisyet, 
nte korik ce ntocini moronik le ponto piko ce yite 67.5% ce yishi atoptap kapotisyet20. Porukey yec le mborosyek ce po 
cepyosok ngit le koonu omik tukusic ce yite 17% kila yeeka ciyuyuye ce po moronic ako co po waanik21.

Nka kot ku coomu ntarastinakaap Uganda le kupooyit tangek ceepyosok ako moronik am waanak, ndo nye karkey, 
nga ki cimut cito nto puryo, ki koromit koromun ye sakwiyis ndarastintinyi amnye le nyee poo taatya ndarastinak ce 
makarkey le ngolole tangek amu arosyok ce makarkey. Kunye le puntekey ndarastinakticu koromun. Maponte yec mbo 
piko ngomnenet kunemekey ako ntarastit. Kuskus yec mbo ntarastinakap ugannda koromun wule po komoswokik 
co munakuner. Ngalek cee yu citicu cee karoktoy ye sakwiyis ndarastinak ce nemekey ako tangek ndo mborosyek. 
Saponwokap ceepyosok ako cee poo korikwa, ako sapontap koret tokol le kiratcikey pate tangek. Kupo ye cekto kuyu 
koor le cee moce ki ceeny omik ako kwenik am koston, musyini le ceriip ncilangtey ntarastinakwa kunemekey ako tangek 
nto mborosyek. Riipsetap ntarastinakap ceepyosok kunaamekey ako tangek nto mborosyek ku nyee tesyini cesok swamet 
koromun sankunget kuroot saponwokwa ako sapontap korikwa.

Kunemekey ako ntarastinakap tangek ako maalit, moce cepyosok le: 
1.	 Moce le cee nyoor arosyek ce comu le tangek ako maalitap ka ku ce riipe cepyosok ako poyikwa am waanak ku yu 

le ki cesilye amu ntarastinakap tangek nyepo 2013.
2.	 Kutas taay le, ntarastit nyepo kamutisyet ako yee cee cwiyekeey (kiicesiile kenyitaap 2009) nyee mwowu le musyini 

kukas piko cee kikomutkeey le riipe kulanee malit amu kamutisyet ako ye kacwiykey. Moce kukas kasumeti le ka 
citiny ndaratintinyo.  

3.	 Moce le ceywe ceepyosok karik sakukalye cekto ye sa ku kwaal angu riip tangek cekwa.
4.	 Ku titir kokwonikap kooret ku neet piko kunemekey ako ntarastinakap tangek (nyepo 2010) anku titir cepyosok 

ako tiipik kundiy tangek.
5.	 Musyini kule cesaat ndarastinak cee riipe namwandunak anku karakte kapikoyisyek ye sakucore cekto tangekwa.

18	 Kaas palakyetap National Development Plan nye po poshok 3 arawetap 3, 2015, pecitaap 69 
19	 Ibid 3 tarat 
20	 Ibid 3 tarat 
21	 Ibid 3 tarat.

3

CEEPYOSOK AKOO SUMANET

Comunetap sumanet kuU nyee suloot palakyet nye cekure International Convention on Economic, Social and Cultural Rights 
(ICESCR), ako nye cekure Convention on the Rights of the Child (CRC), ako yec nyi African Charter on Human and Peoples’ 
Rights (ACHPR) ako nyi African Charter on the Rights and Welfare of the Child (ACRWC).

Uganda ku nye ki cikaste koromun am koret amnye kikotitir lekok ce cang koromun amu sumanet. Arosyek ce cang ce nemekey 
ako sumanet ku yu sumanetap poyik ako cepyosok, sumanetap pec nyepo purayimari ako sumanetap peec nyepo siniya ku ce 
ki tilye amu kenyisyek ce ki ketya, koromun kupolisyi le ki cangitu lekok ce mite sukulu kaapusa amu Uganda tokol, ko kolyoy 
tiipik ako lekokap pononik koromun22. 

Moce cikaste kasumeti koromun nye kikotitir lekok ku ta ku mungec kusumon, powulo kilangte lekok amu cangunto kucac 
289,862 amu kenyitap 2011 kot kupunto 345,295 amu kenyitap 201223. Moce yec mbo cikaste kasumeti kaapusa nye kisuut 
sumanetaap peec UPE amu kenyitap 1997. Sumanetap peec nye ki langte lekok ce kwone korik ce ponoon  kucac 8,089,000 

22	 Palakyetap Economic and Social Rights Advocacy (ESRA), kuketye kuparanik: cee nyoru lane suma-netaap piko tokol nye rotaat am Uganda? (sulutyetaap 
Initiative for SOCIAL AND Economic Rights (ar-awetap 11, poshok 3, kenyitap 2014), pecitaap 3 

23	 Ibid 6 am pecitaap 8

amu kenyitap 2011 kot kupunta 8,220,000 amu kenyitap 201224. Sumanatinyi nye kikorekune pananyantit, kulangte yec mbo 
kayomotetap poyik ako cepyosok, yityoy yec mpo lekok ce cang koromun am kupusuwanikap klastaap 7 ndo PLE ako yec le ki 
cetec sukulunak koromun. Am sukulunakap siniya le kilangte amu cangunto tiipik koromun ku caakeey 635,527 amu kenyitap 
2013 paka 665,406 am kenyitap 2014 ye ka ciyuye weriik ce ki puntoy 727,212 am kenyitap 2013 paka 709,140 am kenyitap 
201425. Amu sumanetap peec nyepo siniya ndo USE, kilangte amu cangunto tiipik kucaakeey 43% amu kenyitap 2007 paka 
45% am kenyitap 2011 ntene kirok koromun amu cangunto tiipik amu kenyitap 2014 ye kaciyuye werik. (Weriik 46,066 ako 
tiipik 21,885)26. Tiipik ce kikowangte sumanet am siniya 5 le ki langte kucac 43% am 2000 paka 47.7 am 201127.

Am sukulunak cee neete ngalekaap kamongesyandit, cee poo tekiniko, ki langte amu cangunto nampetaap tiipik kucac 1,463 
am kenyitap 2000 paka 12,093 amu kenyitap 2011 ntene ta ku tukusic tiipik 14% yee kaciyuye werik ce puntoy 86%. Ki puntooy 
werik 2,856, ku punto tipik 449 am kenyitap 201328. Tipik ce kice suute sukulunak ce cinete musumusinak ndo PTCs kuce kilangte 
amu nampanik kucac 6,594 am kenyitap 2000 paka 10,086 am kenyitap 201129. Am unifasti kuruptotikey ako pointinak 1.5 cee 
kii cee ywee tipik, kilangte koromun nampetap tipik am univastinak kucakey 13,337 am 2000 paka 42,733 am kenyitap 201130.

Nka kot kii cee tilye kuyu wule kacemwatye amu torot yu, sumanetap lekok kunye ponto wuyinwok mpo yec ce muce ku 
karakte sumanet nye karaam nto nye rotaat koromun yee muna cee saat wuyinwoktico. Rokunetap sumanet kunye suloot 
am palakyanik cee caang koromun, kuyu UWEZO (2014), ako atopto nye yongcini sumanet ako arerosyek, ako kokwet nye 
cekure the stromme Foundation, ako kokwetake nye cekure Save the Children, ako UNICEF, ako UNHCR (2014)31.

Kiwo taay kasumeti manta am ngalekap sumanet ntene pate amu komoswokik ce neryotin, muna kuwo taay kot amu 
komoswokik co muna kuner ndo mucarunak amunye makese poyik amu wuloto mokosu nto tapomyo nyee poo sumanet, 
soote ceek le kaciwirte pesan ye kasuman leekok. Cang yec tukuk cee muyoy UPE, kupolisyi lekok ce me wongtoy sukulu, 
koromun am komoswokik co muna kuner ndo mucaru, ngalek ci ku ce suutu musumusinak ce ma peti sukulu powulo kirok 
sumanet kaapusa32.

Poru sumanet le lekok co mewongtoy sukulu le ye kawoyikitu ceek lekok cekwa yec le me wongtoy mpo sukulu, nto manyoru 
sumanet nye tapon, powulo manere Uganda33. Pantanyi le lekok co mite sukulunakap UPE le puntoy 88.8% werik ako tipik 

24 	 Ibid 6 am pecitaap 9 	
25	 Ibid 11 tarat
26	 Ibid 11 tarat am pecitaap 7 
27	 Ibid 11 tarat am pecitaap 7
28	 Kaas tarat 
29	 Kaas tarat sulutyetap 17 
30	 Kaas tarat
31	 Ibid 6 am pecitaap  4 
32	 Ibid 11 am pecitaap 14
33	 Ibid 15 am pecitaap 14 

kurket nye pa 

82.3%. am kenyishekap 2000 ako 2014, kilangte nampanikap lekok kucakey tipik 97.2% ako werik 96.3%34. nka kot ki ko titir 
UPE sumanetap lekok amu Uganda, ta ku tukusic ce wonye, puntoy ceek 54% (tokol co wonye ako co ketyinikey)35. Mite ku 
cangitu tipik ce mewongtoy sukulu koromun ku suutu kakoyekishet (34%), pananyantit (28%) ako ngalekap sakwayanatet 
(11%)36. Tukusic tipik cee pure kupusuwanikap klasitaap 7 nto PLE ye kaciyuye werik 55% ako tipik 42% amu kenyitap 2010. 
Tilyoy werik cee puntoy 59.7% nte tipik le puntoy 53.7% amu kenyitap 201337.

Kuyu kiy nye lasima ce makyini lekok, ndarasti kusuman lekok pec, kunyor sumanet nye karaam. Ntarasti kunyor piko tokol 
sumanet sakunget kunyor cek ngomnenet nye kekalye sakunyor malit, kunyor ceek yec mpo ngomnenet nye kekalye kunget 
ndarastinakwa ako ce po piko alak tokol38.

Kunemekey ako sumanet, moce cepyosokap Uganda le:
1.	 Musyini ci toror sumanet nye nemekey ako sakwayanatet sakunget kurok nampanikap lekok ce koyektos ako co numu lekok. 
2.	 Yeme ceeywe ndarastinak ceripe lekok karomun co citongonye/nto ceporye amu sukulu ako co cecipe kusir lo kicitangte.
3.	 Musyini atoptap kasumeti nyo nemekey ako sumanet kungololyi poyik, ako pikap koret kunemekey ako taponyetap 

sumanet koromun am le mite tiipik.
4.	 Musyini ciner sukulunak koromun ce tec klasinaak, ceesat konjorok sakunget le kuyam kanjaret akenke lekok somok. 

Musyini ye mpo ce tec korik ce weywecekey tipiik co mite arawet. Makcini yec mpo kuponto sukulunak tokol peko ce 
tililec ce ceye.

5.	 Musyini le cikoci leko omik amu sukulu sakunget mante kopure ceek kaa, ako le sakurok nampeetap co mewonye sukulu 
anku tilye lekok tapon am kupusuwanik. 

6.	 Musyini le cesumanci pec lekok co koor ndo tipiik koromun amu komastap science.
7.	 Moce atoptap kasumeti nye siile piko co yisyi ako atopto nye po sumanet kusil musumusinak ce cepyos am cangunto 

koromun. 
8.	 Moce ceesat ndo kace kaas arosyek tokol ce muce kot kokalya tipik kupur sukulu, kutoku le kakwuyis arosyoktuco amu 

koretap Uganda kumukul. 
9.	 Musyini yec mpo kasumeti kukaas le kelangte musyaretap mwalimunak koromun co netisyi komoswokik co mac kumi 

taban. 
10.	 Musyini ceesat arosyek alak tokol ce kacekaas le tipik ce kakoyekis amu sukulu ako co Kinyor lekok le kawec keey sukulu 

ca kutastekeey ako sumaneet. 

34	 Ibid 11 am pecitaap 14 
35	 Ibid 11 tarat
36	 Ibid 11 tarat 
37	 Ibid 11 tarat 
38	 Ibid 6, pecitaap 29

4
SWAMETAAP 
CEEPYOSOK 

KUNAAMEKEY AKO 
KAMONGESHANDIT NTO 

PESANIK

Kitas tay Uganda koromun amu poryetap 
pananyandit, kurokune piko ce yite 56% kot 
kupun 24.5% amu kenyitap 200939. Rokunot 
koromun pananyandit amu korosyek co 
neryotin. Taa cii yite yec le cang piko co panon 
koromun. Cemosit pananyandit koromun amu 
korosyokap Uganda co tombo kunertos ndo 
mucarunak, wule mungishi piko ce cang, ce 
yite 84% kupolishi cepyosok. piko ce yite 27% 
ce mungishi mucaru pundoy cek millioninak 
8 cepyosok ako moronic ako lekok le ta ku 
mungishi cek ako pananayandit ce cemosi 
koromun amu Uganda. Ceposok ku ce panon 
koromun amu Uganda. Cekto ce muna ku 
samon, ce cang yishi nye ma ce lipane ndo yishi 
wule manyoru mushara.

Amu kapotishet ako ripshetap tyongik, 
kamongeshandit nye polishi amu Uganda, mite 
cepyosok ce pundoy 83% ngalekap kapotishet 

39	 IFAD: kolyoyishetap pikap mucaru cee panon kukwate 
pananyandit am Uganda. (ce nyortoy www.ifad.org/
operations/projects/ regions) 

kurket nye pa 

3.	 Makyini ceywe cepyosok tukuk ceyu mukongenik, kupuswek ako tuuk alak tokol ce ciyisye am kapotisyet am peyiit nye 
kisic sakunget kungete cek kapotisyet nye kisic nkupatis amu cangunto. Musyini ci ngalektico kuruptotikey ako tokunetap 
makitit.

4.	 Makyini kariik ako arosyek alak tokol ce ka ci neere kapotisyet, cirekune cepyosok ce yisyi am atoptap kapotisyet anciyoyec 
cepyosok ako moronik kuruptotikey le mwotyoy yemet nye po African union kunemekey ako kapotisyet le yunyoto ye 
sacetosyi cepyosok swamet nku kwoyecin cek ako moronik.

Am ripsetaap saapontaap akokay ako atoopto nyepo kaamoonkesyantit:
1.	 Musyini ce taaste arosyek ce po ripsetap saponto sakokalye piko ce makwiyisyi kasumeti koromun epyosok.
2.	 Musyini cesaat ancekaas le mite kukwiyisyi ngalekap ripsetap lekok am wulo ciyisye. Kiyitinyo nye mokukoci cepyosok ce 

yisyi kamukoywek kukwiyis nye mesoote kapurtap lekokwa. Masakunyor yec mpo kasumeti latik kupo ye le yee kacangitu 
piko ce yisye swamet am koret, kuwoyit museret nye cirukcini ksumetit.

3.	 Makyini kukaas kasumeti le mamite ngal cee coomee karikap piko am atoptap kamongesyantit ako nyepo siyasa sakunget 
kunyor cepyosok latik. Cepyosok ce nyoru latik koromun am kasumeti kupo ye cekto ce ripee piko ce myonotin, ripee 
cek lekok ako yec mpo le cekto ce yiyee lekok. Ntene le ce cang am cekto le ponon nye memuce kunyor kanyosyet nye 
tapon sawet nyo yiyee cek lekok kupo ye kikwam piko karik co konu kasumeti le kupo atoptap saponto.

4.	 Yeme kasumeti kuu kaas le kakwiyekis ngalek cee kolyooy ceepyosok ako moronik kunaamekeey ako ngalek cee tasyini 
yiyanikwa, moce kuywe piko mpo kanetisyet nye tapon, anku kaas le kanyoor piko le kakwalye tukuk kwa.

5.	 Makyini mpo cee kaas le mite yamatet amu ceepyosok ako moronik am ngalekaap kanetisyetaap piko ako yishonutook 
am kasumeti ako komoswokik alak cee konu yishonutook.

6.	 Yeme mpo cee katyikeey ndarastinak cee poo kamongeshandit cee mekolyooy ceepyosok sanget kowutekeey ceek yee 
ciiyee ndarastinak cee namakey ako kamongesshandit.

7.	 Makyini mpo cee katyikeey ndarastinakap kamongeshandit sanget kule kutasyi kapurto nyee tapon ako riipseet nyee 
tapon nyee poo ceepyosok ako moronik angu cee kaas le ka caasta ndarastinakap kamongeshandit cee mataponic.

Amu ngalekap mwatya:
1.	 Yeme cee katyikey ndarastinak cee namekeey ako mbaarosyeka piko cee mungisyi le mite mwatya. Makyini cee kaas le 

mite karik cee coole mbaarosyek alak cee maa kuu mungis piko cee kaa cii numne mbaarosyekwa koromun ceepyosok 
ako lekok.

2.	 Moce mbo ceepyosok cee ywe kotitirishet ku kwi yishontok cee yiye moronik am atopto nyee poo mwatya ako alak cee 
yicintos ako atoptaap mwatya cee yuu tekseet, satishetaap arosyek, ako mbo cee numu mwatya. 

3.	 Yeme ceywe swamet tipik ako ceepyosok amu sumanet nyeepoo science ku kwi kosinak cee naamekeey ako mwatya ako 
ngalek alak cee naamekeey ako mwatya. Makyini ce ywe cekto sumanet nyee poo peec.

ako ripshetap tyongik ndene 25.5% ku ce potyoy cekto ngit tangek ndo mborosyek ce pate cek. Yite 7% ngit tangek co ki ce 
silye amu kan’yokap cesok. Ngalek cu ce koroktoy cepyosok ye sa ku ketye kapotishet nyo ci pote ce come ka pate. Korom 
kot ye sa kunyor cepyosok posonutok amu nye maponto tukun ce ke parte sa ci pasenci karik. Poru yo le cang cepyosok ce 
panon kupol moronic amu Uganda40. Amu nye ma pondo cesok tangek le karoktoy naratemwa amu kapotishet mbo ye kaywe 
kasumeti tukuk ce kwone kokwonik ce yu National Agricultural Advisory Services (NAADs) Memuce kot kukalye cepyosok 
amukamaswokik ce cang amu kostonukwa.  

Ponde cepyosok wuyindo nye cemosit koromun amu ngalekap yishontok. Nyoru moronic musharet karipe aret ayeny kopol 
cesok mbo ye karkey yishondok. Akenge amu somok pate cepyosok ce nyortoy musharet yishondok co manemekey ako 
kapotishet.

Poru palakyetap kasumeti nyepo naratet le mwatya, kamongeshandit nye po piko ce kwoni Uganda le cekaste ku ce mokyini 
le ceywe swamet koromun. Kamongeshandinak ce yu citucu ku ce muce ko kalye cepyosok koromun ndene cang moronik 
ce mite kamongeshandindinyi kapusa. Tastoykey piko ce tilyoy ndarastinakap kamongeshandit ku tiny cepyosok amu nye ma 
pondo cesok piko cekwa ce keyongci ye ci tilyoy ndarastinaktico.

Kunemekeey ako swameetap ceepyosok am kamongeshantit, moce ceek le:

Tukusic bankinak, nyoorunetap posonutook ako kamongeshandit:
1.	 Moce le cee sat akony ndarastinakap bankinak sa kunget kunyor cepyosok kakolyoyishet nye karkey ako nyepo moronik 

kunemekey ako kaposenishetap karik ako kakolyoyishet ake tokol. Ma moce ku kwik kaposenishetap karik ce tukusic kiy 
nyepo cepyosok pate. Kitok le ye ke posenis cepyosok le lekit ku katite pesanikapic kupol moronik41.

2.	 Ko kalya pikap koret cesok karomun amu ngalekap kamongeshandit.
3.	 Misyini ce ywe cesok ako piko ce po kokwonik alak ce tumukece karik ce kolyekey ce some cekto amu karik ce tukusic 

ce ce somshe saku kalya cekto.

Am kapotisyet;
1.	 Musyini le ce koot susayitinaak sakunget kokolyoyis cek am ngaaleek co nemekey ako beyinaak angukooci kapototik 

ngomnenet sakunget le kuyongte katingisyetap kapototik anguyongte yec mpo pananyantit amu komoswokik co mite 
taapaan wule kapotisyet ku kiiy nye cikenekey koromun42. Musyini cekaas am arosyek alaak tokol le kekalye susayitinaak 
cepyosok.

2.	 Musyinii yec cetosyi pesaanik atopto nyepo kapotisyet sakunget ce wecwec tukuk kukwek tukun cepo laat koromun, 
kucangitu piko ce kewutekey ngalekap kapotisyet koromun cepyosok.

40	 Kaas tarat 
41 	 Ibid 11 pecitaap 31 	
42	 Ibid 11 pecitaap 31

5

CEPYOSOK, SIYAASET AKO KATILYOYISYET

Kweyisyet, ndo Democracy ku kiiy nye memuce kokolyoyis koromun kot ye maponte piko tukusico amu pikap 
koret tokol ci nye keyongci ceekto amu atoptap siyaaset ako nyepo naratetap koret. Ye saku kaalye kasumeti-
nak ce kiway pikap koret pikwa ku ye ka kaas le kayamkey cepyosok ako moronik amu ngalekap patyoyisyet 

ako naratetap koeret. (Sulootin citicu palakyetap Beijing platform for Action para.18).

Kuwutekey cepyosok ngalekaap siyaset ako katilyoytetap patyoyisyet ku kiy nye ma po laatik ngit am wule mite cepyosok, 
nteene pa latik am naratet ako ngalekap kweyisyet kupooliis. Kasumetitap Uganda kun ye kikotiny ntarastinaak ce cangec 
koromun ce camcinio cepyosok kuwutekey ngalekap siyaset ako patyoyisyetap koret. Cutucu ku; nye cekure International 
Convention on the Elimination of all forms of Discrimination against women (CEDAW), ako United Nations Security 
Council Resolution (UNSCR), 1325, Beijing Platform of Action ako nye cekure Millennium Development Goals (MDG) 
1 ako 3. Am komosta nyepo afrika, kikotiny kasumeti ntakaneet nye cekure African Charter on Human and People’s 
Right ako nye cekure le Maputo Protocol nye karastocini ntarastinakap cepyosokap afrika. Nde yec am Uganda, kikotiny 
kasumeti ntarastinaak ce yu Uganda National Gender policy, ako National Gender Action Plan, ako Decentralization 

Act nye yisyi kuruptotikey ako tukukce makarkey ce cemokcini pikap ugana tokol ce kicesil ntarastitap 1995 ako nye 
cekure Affirmative Action. Ntarastinakticu tokol ku ce po laat koromun am riipsetap ntarastinaakap cepyosok, koromun 
kutosyini cekto kamukoywek kupotyoyis nto kuwutekey ngalekap kweyisyet ako patyoyisyet.  

Mwowu ntarastitap Uganda nye kicesile 1995 am nyiririnaak; 32(1), 33(2), 22(3), 33(4), 33(5), 78 (1) (b) le musyini ci titir 
anku kur palyamen kusat ntarastinak ce titire pikap koret co ki ci taapan kuyu cepyosok, karimanik, cemwalisyeek ako 
piko co yisyi. Am nyirinakticu, ki saat kasumeti ntarastit nyepo kasumetinakap tistrikinak nye mwowu le cito akenke am 
somok ce yisyi tistirik le cepyosya, mwowu yec le cikoci tipik ce katilye kupo sumaneetap unifaasti poyintinak 1.5 anku 
mwoy yec kule ceywe cepyosyet akenke am kila tistrik ciswet amu palyamen. Ntarastitap atopto nye yongcini kweyisyet 
nye kicesile kenyitap 1997 kunye mwowu kule moce atopto kuwutey ceyosok ngalkap kweyisyet, ntarastitap kowonikap 
siyaaset nye kicesile 2005, ntarastit nyepo yemetap lokoywek kunye mwowu kule ma moce ce ngalale cepyosok ce 
kewutekey siyaset kwaapi. Ntarastinakticu tokol ku ce titire cepyosok kowutekey ngaleekap siyasa ako patyoyisyet43.

Kicac kenyitap 1986, tokunaat koromun le kicangitu cepyosok ce kikowutekey ngalekap siyaaset ako patyoyisyet. Amu 
palyamen nyepo lok ak akenke (1996–2001) ki mite tistrikinaak ce puntoy 39 uganda, kuporukey le kipuntooy yec cepyosok 
am palyamen 39. Yee kice kwaye yec palyamen nyepo lok ak oyeny (2001-2006), ki kice tosyi tistrikinaak 17 ce leelac, 
kutastakey yec mpo cepysok am palyamen kupunto 5644. Palyamen nyepo 8 am Uganda le kiponto kantoyik cepuntoy 
217, 10 ce kiyogcini keeyek nto sikaarek, 5 ce kiyongcini kaarimaanik, 5 ce kiyongcini cemwalisyok, 5 ce kiyongcini piko ce 
yisyi ako 13 ceyongcini piko alak ce ki kwiyisyi pliyamen. Am tokol le ki puntoy cepyosok 99 am coto ku 79 ce kiyoncini 
cepyosok am tistrikinaak ce makarkey, cepyosok 14 ki ce kicekway koyongci komoswokikwa ako 6 ce ki yongcini yemonik 
ce ki ci taapaan. Kuporkey le kipuntoy cepyosok 31% am kantoyik tokol ce kimite palyamen nyepo 845.  

Ako komoswokik ce kice tosyini kenyitap 2010, poto yat palyamen nyepo 9 kantoyik ce puntoy 375 am coto cepyosok 
129 (34.4%). Ntene ci yityini le takutukusic cepyosok am palyamen kuruptoykey ako nampetaap kokwet nye nemekey ako 
ngalekap kweyisyet am afrika kumukul nyoto cekure African Charter on Democracy, Elections and Governance. Nampetap 
cepyosok ce mwenekey ako moronik am kweyisyet kun ye kirok kucac 16 am kenyitap 2006 paka 11 am kenyitap 2011. 
Porukey yec kule am cepyosok 129 ce mite palyamen, 112 ki ce kipe kuyu kantoyikep cepyosok am titrikinakwa. Porukey 
le taku korom kapusa ye saku mwenkey cepyosok ako moronikk amu ngalekap siyaset46.

43	 Patyoyishetyap cepyosok nyepo siyasa am East Africa koromun Uganda–Papuret nye ki sumane Rt. Hon. Rebecca Kadaga, Sipika nye po palyamenitap 
Uganda am kayomotet nye po kumi nye po Commonwealth Women Affairs Ministers am Dhaka Bangladesh (poshok 17 paka 19 arawetap  6 kenyitaap 
2013) 

44	 Kaas tarat 
45	 Ibid 26 
46	 Ibid 26

kurket nye pa 

Cesok ce kikowutekey ngalekap siyasa amu kokwonikap siyasa ce cang ku ce ta tukusic karomun amnye cesok ce mite 
kiswondokap siyasa ce ba swamet amu kokwonikap siyasa kuce tukusic karomun. Piko ce yongini kokwonikap siyasa ce 
cang amu Uganda kuce cang ku marenik. Nga ne sheme kokwonikap siyasa le ci wute ceso amu kamasickap batyoyishet 
ce makarkey, (NRM 30%, FDC 40%) ta tukusic cesok ce kice kway karomun. Kuyu NRM, cesok 5 (25%) amu piko 20 ce 
mite national executive committee (NEC), nye yongini ngalek tokol ce po NRM47.

Amu ndarastitap Local Government Act (1997), tukusic cesok ce mite provides for one–third women’s representation 
at all local council level. Amu district council, 30% kuce cesok. Amu ceyec cepo districts, (Chairpersons, Speakers and 
Chief Administrative Officers),kirok cesok amu congundo ce mite kiswoik tico. Amu kwayishetap 2011, amu piko 112 ce 
Chairpersons cepo districts,  2 (1.7%) kuce cesok, amu Chief Administrative Officers 28,  11 (9%) kuce cesok48.

Cesok ce pare koyongis kuce nyoru wiyindwok ce makarkey, ce cang le mabonde sumanet, mabonde ce cang mbo karik 
ce kolyekey ye pare koyongis, menget ce cang mbo ngalekap siyasa tabon, ndarastinakap keny ce mwowu le cesok kuce 
misyini kumite ka kunyi le mayeme ku wutekey ngalekap siyasa. Wiyindok alak ce nyoru cesok ce pare kuyongis ku cu; 
democracy nyepo kokwonik kunye maba swamet, ndarastinakap kwayishet kuce me ngalone ngalekap cesok, corshet 
amu kwayishet, ce renye cesok karomun marenik ako kule, cesok ce cang kuce banon karomun. Ngalekap siyasa yec amu 
Uganda kuce namekey kot ako karik kunyi mite corshet angu karektoy cesok ye saku ye makuwutekey ngalekap siyasa49. 

Table 1: cesok amu kiswonik cepo swanet amu kokwonikap DP, FDC, JEEMA, NRM, PPP ako UPC amu  arawetap 
musanvu, 201450

Kokwet Ciswet Nampeetaap 
cepyosok

Am miya 
ankeenke

Kantooyiik 
tokol

Ce yongcini 
atoptap kweyisyet 
kokwonikaap 
siyaasa.

DP National Executive Committee 
(NEC)

8 18% 44 Moronet

FDC NEC 34 23% 147 Moronet

JEEMA NEC 4 21% 19 Moronet

47	 Ibid 27
48	 Kaas tarat
49	 Kayomotet nye po lokoywek ce nemekey ako cepyosokap siyasa, nye ki kwiye kokwetap Forum for Women in Democracy (FOWODE) am arawerap 7, 

poshok 22 paka poshok 23 kenyitap 2014, am Kampala, Uganda. Kaas cee caang am: http://www.fowode.org/events
50	 Ibid 11 pecitaap 22

Kokwet Ciswet Nampeetaap 
cepyosok

Am miya 
ankeenke

Kantooyiik 
tokol

Ce yongcini 
atoptap kweyisyet 
kokwonikaap 
siyaasa.

NRM Central Executive Committee 
(CEC)

7 32% 22 Moronet

PPP NEC 8 53% 15 Moronet

UPC NEC 4 21% 19 Moronet

Meseet nyepo tatya: ki cenyorta: Guide to Enhance Gender Equality in Political Parties in Uganda nye kisiile Women’s 
Democracy Network–Uganda Chapter; kartasiit nyepo 5

Kirook koromun nampeetaap cepyosok ce mite kuswonikap kasumeti ce citilye ngalekaap kasumeti, ciyuye kenyisyek 
alak ce kiketye ye ki korko cito nye kikerekey ako kantoyintetap Uganda tokol nto vice president ako cito nye yongcini 
ngalekap musangunaak. Pantanyi yat le kantoyinteet ako nye kerekey le moron, cito yec nye yongcini ngalekaap 
musangunaak ako nyo kere neto le moron cek tokol. Am ministanik 31 le 7 ngit ce cepyosok. Amu yec ministanik co 
mungec 47, 13 paatey ce cepyosok.

Meseet nyepo 2: cepyosok amu patyoyisyetap koret nguuny: moronik ako cepyosok amu patyoyisyetap Uganda.

Musyareet Piko tokol ce 
yisyi

% nyepo 
moronic

% nyepo 
cepyosok

Ceyec ce polisyi (U1) 808 78 22

Ceyec ce po kweenut (U2–U3) 4,180 84 16

Ce kotakuwonye tikuri ako tipuloma (U4–U5) 59,973 72 28

Ce mungec (U6–U8 206,893 65 35

Tokol 271,854 67 33

kicenyorte: atoptap Public Service, Payroll Monitoring Unit51  

51	 Ripotit nyepo FOWODE kunemekey ako kapurtap cepyosok am katilyoyisyet, Arawetap 10 kenyitap 2013 am pecitaap 14

Am piko 112 cee Chief Administrative Officers amu Uganda, 17 kuu cee ceepyosok. Amu piko 29 cee permanent secretaries 
amu Uganda 6 kuu cee ceepyosok, amu 29 undersecretaries amu Uganda, 14 kuu cee ceepyosok, am ambassadors ako 
deputy ambassadors 126 , 63 kuu cee ceepyosok52.

Amu kotilyoyishetaap ngalek, Siyaasa ako sapontaap akokay, moce ceepyosok ngalek cuu;
1.	 Cee tasyi ceepyosok am atoptaap patyoyishet amu ngalekap siyaasa ndo amu kokwonikaap siyaasa ako kokwonik 

alak tokol53.
2.	 Musyini lee cee katyikeey ndarastinak cee naamekeey ako kwayishet sakunget kule kunyor piko cee cwiyotin kantoyik 

ce yongcini ceekto angu tasyi ceepyosok ce yongtos amu nglekap siyasa
3.	 Moce cee ywe karikaap kokwonikaap siyaasa cee puntooy 50% le mite ceepyosokaap kokwoniktico ance taasyi ngalek 

cee naamekeey ako ceepyosok saa kuu taasyi swametaap ceepyosok amu ngalekaap siyaasa amu kokwonikaap siyasa.
4.	 Moce cee taasyi swamet ciineet ceepyosok ngu cii ngalek ce yomoi ceepyosok ako moronik sanget konget ceekto 

taponyetaap yamatetaap ceepyosok ako moronik amu ngalekaap siyaasa54.
5.	  Yeme cii ng’alaan ngalekaap siyaasa co namekeey ako ngalekaap ceepyosok ako moronik, angu kwii siyaasa kupooyit 

piko tokol angu kwik kiiy nye naamekeey koromun ako ngalekaap ceepyosok saa kuu suut kuyamkeey cesok ako 
moronik ako mbo piko alak ce po kokwonik ce tumukec sakunyor cekto mbo piko ce yongcini55.

6.	 Musyini le cee taashi karik co ce yweni atopto nyo namekey ako cesok ako moronik, yishonutok ako naratetaap 
koret sanget kokalya kutashi kwiyakay yishet nyo namekey ako yamatetap cesok ako moronik ku namekey ako 
ngalekap naratet ako siyasa56.

52	 Tompo  Uhuru nye po cepyosokap Uganda, sulutyet nye po  Jacqueline Asiimwe am papuret nye po Observer,arawetap 10, kenyitap 2013.
53	 Kaas sulutyetap 2 (11) nye po African Charter on Democracy, Elections and Governance (2004) ako sulutyetap The Solemn Declaration on Gender 

Equality (nye ki kwiyisye AU am arawetap 7 kenyitaap 2004), ako yec sulutyetap African Union Gender Policy, nye tikcini am 1(3) katilyoyishetap AU 50/50 
nye nemekey ako yemetetap cepyosok ako moronik.

54	 Ibid 11 pecitaap 38
55	 Ibid 11 pecitaap 39
56	 Ibid 15 pecitaap 39

Ngalek cepalotut

Amu tokol co ka ce mwooy le, ce katyinikey le palekyet nyepo ngalekaap ceepyosok ku kiiy nye kolyoy ceepyosok 
kowutekey anku kon kasoteywekwa amu ngalekaap siyaasa ako kotilyayetetap ndarastinak. Democracy kunye me muce 
kot kokalye pikaap koret yee muna kowutekeey cepyosok ngalekaap siyaasa ako naratet. Yo sakwiyis kasumetinak cee 
poo democracy tapon amu le mite piko, lasuma kuu kaas ceek kule kikway piko kandoyik cee yongcini ceekto ango 
wuute ngalekaap moronik ako ceepyosok anku kaas le ceepyosok kuu cee musyini kowutekeey ngalekaap nareteet. 

Kowutekey cesok ngalekap satishetap ndarestinak priyo ku kin ye kuskus amu nye le kin ye tabon ye ka 
ciwute makatanikap ceepyosok yee cee tiyoy ngalek ako ndarestinak sa kunget kule ce nyor yametet, 
toloshet ako naretet. Beijing Platform for Action, 1995

